
Аннотация: Ушбу мақолада фирма унга фойда келтирмайдиган мутахассисларни ушлаб 

турмайди» деган шиорга амал қилади. Фирмага фойда келтириш учун бозор конъюнктурасида 

тўғри йўналишни танлаш, бозордаги ўз ўрнини тўғри ва аниқ белгилай олиш, дарҳол 

олинадиган фойдани эмас, балки узоқ истиқболдаги ривожланишни кўра билиш муҳим 

аҳамият касб этади. Шу ва шу каби вазифалар заминида башорат қилиш ва унинг якунловчи 

қисми бўлган режалаштириш ётади. У корхона мақсадларини шакллантириш, унга 

эришишнинг восита ва усулларини аниқлаш жараёнидан иборатдир. Режалаштиришнинг 

натижаси - режа, ҳатти ҳаракатларнинг мотивлаштирилган модели бўлиб, у иқтисодий муҳит 

ва қўйилган мақсадларни башорат қилиш асосида яратилади. 

Калит сўзлар: Бозор иқтисодиёти, режалаштириш, башорат қилиш, бозор конъюнктураси, 

бозор муносабатлари, бозор механизми.  

Аннотация: В этой статье фирма не удерживает профессионалов, которые не приносят ей 

прибыли». Чтобы принести пользу фирме, становится важным правильно выбрать 

направление в рыночной конъюнктуре, уметь правильно и точно определить свое место на 

рынке, видеть развитие в долгосрочной перспективе, а не немедленную прибыль. В основе 

этих и подобных задач лежит прогнозирование и планирование, которое является его 

завершающей частью. Он состоит из процесса формирования целей предприятия, определения 

средств и способов их достижения. Результатом планирования является план, даже 

мотивированная модель действий, которая создается на основе экономической среды и 

прогнозирования поставленных целей. 

Ключевые слова: рыночная экономика, планирование, прогнозирование, конъюнктура рынка, 

рыночные отношения, рыночный механизм. 

Abstract: In this article, the company does not retain professionals who do not bring it profit." In 

order to benefit the company, it becomes important to choose the right direction in the market 

situation, be able to correctly and accurately determine your place in the market, and see development 

in the long term rather than immediate profit. These and similar tasks are based on forecasting and 

planning, which is the final part of it. It consists of the process of forming the goals of an enterprise, 

determining the means and ways to achieve them. The result of planning is a plan, even a motivated 

model of action, which is created based on the economic environment and forecasting of the goals 

set. 

Keywords: market economy, planning, forecasting, market conjuncture, market Relations, market 

mechanism. 

 

Кириш. Бозор муносабатларига ўтиш кадрларга, айниқса, иқтисодий йўналишдаги 

мутахассисларга, уларни тайёрлаш ва улардан амалиётда фойдаланишга бўлган талабларнинг 

ўзгаришига олиб келди. Гап бу ерда нотаниш атама, тушунча ва тоифаларнинг пайдо бўлишида 

эмас, балки иқтисодиётни бошқаришнинг барча миқёсларида янгича иқтисодий фикрлаш 

мафкурасини шакллантириш ҳақида ҳам боради. 

Биз истаймизми, йўқми, лекин олган билимларимиз (олий ўқув юртлари, техникумлар, малака 

ошириш тизимларида) ва амалий фаолиятимиз бугунги кунда тубдан янгилашни талаб 

қилишини тан олишга мажбурмиз. Бу биринчи навбатда техника ва технологияларга эмас, 

балки ишлаб чиқаришнинг иқтисодий асослари, бизнес ва тадбиркорлик, яъни бутун ишлаб 

чиқариш муносабатлари мажмуига тааллуқлидир. 

Кўпчилик бундан нотўғри хулоса чиқаради, яъни уларнинг фикрича, бозор муносабатларига 

фақат иқтисодчилар ва молиячилар ҳамда бошқа иқтисодий соҳа мутахассисларигина қайта 

ўрганиши ва мослашиши зарур бўлади. Амалда эса мулкчилик шаклининг ўзгариши, бозор 

муносабатлари, рақобат, корхона ва ташкилотларнинг иқтисодий мустақиллиги кўп жиҳатдан 

барча бошқарув тузилмалари ва хизматларининг (техник, технологик, ташкилий ва иқтисодий) 

янги иқтисодий талаблар ва хўжалик юритиш қоидаларига риоя қилишини талаб қилади. Шу 

сабабли бозор муносабатлари шароитларида яхши мухандис, технолог ёки энергетик 

бўлишнинг ўзигина етарли эмас бўлиб, бу ҳақда аввалги бобда ҳам тўхталиб ўтилган. 

Асосий қисм. Башорат қилиш – корхона, тармоқ ва соҳалар миқёсида ҳамда бутун мамлакат 

миқёсида иқтисодиёт ҳолатини илмий асослаган ҳолда олдиндан кўра билишдир. Башорат 

қилиш шунингдек, иқтисодиётнинг у ёки бу ҳолатига эришишнинг муқобил йўллари, усуллари 

ва муддатларини танлаш ёки муҳокама қилишни ҳам англатади. 

Бозор муносабатларига ўтишда режалаштириш деярли эсдан чиқиб қолай деди. Айрим олим 

ва мутахассислар, айниқса, бозор ва бозор муносабатлари тарафдорлари режалаштиришни 

бозор механизмига умуман тўғри келмайди ва бозорнинг ўзи ҳамма нарсани жой-жойига қўяди 

деб ҳисоблайдилар. Яна бошқа бир мотив – иқтисодиётни ўта марказлашган тарзда 

режалаштириш ва бошқариш натижасида режали иқтисодиётининг йирик муаммо ва 

инқирозларидир.  

1–Чизма: Лойиҳавий фаолият 

хусусиятлари 

2–Чизма: Лойиҳавий компетенциялар1 

Шу билан бир пайтда корхона учун унинг фаолиятини қайси орган - режа бўлими ёки бошқа 

иқтисодий бўлим ва хизматнинг режалаштириши ва башорат қилишининг аҳамияти йўқ. 

Режалаштириш сифати ва мезонлар муҳим бўлиб, уларга кўра корхона фаолияти баҳоланади 

ва бозор шароитларида унинг барқарорлиги таъминланади. Шу сабабли бозор 

режалаштиришни умуман тан олмайди дейиш нотўғри бўлар эди. Аксинча, рақобатли кураш 

шароитларида ишлаб чиқарувчилар ва таъминотчилар ўз фаолиятини синчиклаб 

режалаштиришлари зарур. Бозор механизми субъектив омиллар асосий ролни ўйновчи 

ресурсларни марказлашган тарзда тақсимлашга қараганда қаттиқ ва жиддийроқ ҳисобланади. 

Бозор шароитларида режалаштиришга қарши бўлганларни «тоғора билан бирга чақалоқни ҳам 

ташлаб юборади» дейиш мумкин. 

Шу сабабли аввалги пайтларда турли хил буйруқлар, назорат рақамлари ва лимитларга 

асосланган режалаштиришни, самарали ва оқилона фаолият кўрсатишнинг мажбурий 

воситаси бўлган режалаштириш билан адаштирмаслик керак. У хорижда ҳам тўлиқ бекор 

қилинмаган. Масалан, Италиянинг «Фиат» концерни 1970 йилдан бошлаб тасдиқланган 3 

йиллик режалар бўйича, 1988 йилдан эса 5 йиллик режалар бўйича ишламоқда. Концерннинг 

беш йиллик режалари жорий ва тезкор-ишлаб чиқариш режалари билан боғлиқ бўлиб, беш 

йиллик режанинг ҳар бир йили якунидан сўнг ўтган йил давомида эришилган амалий 

натижаларни ҳисобга олган ҳолда унга ўзгартиришлар киритилади. 

 

 
1 Д.Суюнов, Б.Холбаев “Лойиҳа бошқаруви: услуб ва стандартлар”  ўқув қўлланма. Тошкент 2021 – 208 бет. 

1–Чизма: Лойиҳанинг типик ҳаётий 

цикли 

2–Чизма: Лойиҳа бошқарувини жорий 

этишнинг типик экотизимли модели2 

Чет эл тажрибаларининг ҳаммасидан ҳам мамлакатимизда фойдаланиш лозим бўлмасада, 

бироқ режалаштиришнинг роли муҳимлиги аслоҳида исбот талаб қилмайди. Айнан 

режалаштиирш ва башорат қилиш нимани, қанча, қачон ва ким учун ишлаб чиқариш керак 

деган саволларга жавоб топади. Хусусан, кўплаб корхона яратилиши ва фаолияти 

режалаштиришдан бошланади. Режалаштириш мавжуд ишлаб чиқариш қувватлари, рақобатли 

афзалликлардан максимал фойдаланиш, турли хато ва камчиликларнинг олдини олиш, 

иқтисодиётдаги янги тенденцияларни кузатиш ва улардан ишлаб чиқариш фаолиятида 

фойдаланиш, корхона фаолиятининг кучсиз томонларини аниқлаш ва бартараф қилиш ҳамда 

асосланмаган таваккалчиликларнинг олдини олишга имкон беради. 

Хулоса қилиб айтганимизда, бозор иқтисодиёти режалаштиришни ҳам башорат қилишни ҳам 

инкор этмайди. Уларнинг иккаласи ҳам корхона, бирлашма ва бошқа ишлаб чиқариш 

тузилмаларининг ўз кучи билан ёки бунинг учун махсус жалб қилинган илмий ташкилотлар, 

олий ўқув юрти мутахассислари ҳамда айрим олим ва мутахассислар ёрдамида амалга 

оширилиши мумкин. Бунда замонавий тенденцияларнинг келгусида экстраполяцияси 

(унчалик ишончли бўлмаган механик усул, нотўғри хулосаларга олиб келиши мумкин), 

мантиқий таҳлил, турли хилдаги иқтисодий-математик усуллар (масалан, ишлаб чиқариш 

функциялари усули), эксперт баҳолаш усули ва вазият таҳлили каби бир қатор усуллар 

қўлланиши мумкин. У ёки бу усулдан фойдаланиш башорат қилинаётган объектнинг ўзига 

хосликлари, унинг ривожланишига доир ишончли маълумотларнинг мавжудлиги ва 

таҳлилчиларнинг малакасига боғлиқ бўлади. 

Режалаштиришда ҳам, башорат қилишда ҳам иқтисодий жараён ва вазиятларнинг ўзаро 

алоқалари  корреляция усулида ўрганилади. Корреляция таҳлилининг асосий вазифалари бу 

натижавий белгиларнинг омиллар белгиларига таҳлилий боғлиқлик шаклини аниқлаш ва акс 

эттириш ҳамда корреляцион алоқани ўлчаш ҳисобланади. Алоқа қанчалик кучли бўлса, 

башоратнинг асосланганлиги ва унинг аниқлиги шунчалик юқори бўлади. 

Ҳозирги кунда башорат ҳисоб-китоблари бир қатор етакчи тармоқлар томонидан стратегик 

дастур ва режаларни ишлаб чиқиш, илмий тадқиқотлар ўтказиш, тажриба-конструкторлик 

ишларини амалга оширишда фойдаланилмоқда. Режа ва башоратлар иқтисодиётнинг қуйи 

босқичлари – корхона, фирма ва ишлаб чиқариш бирлашмаларида ҳам менежментнинг муҳим 

элементи ҳисобланади.  

  

 
2 Д.Суюнов, Б.Холбаев “Лойиҳа бошқаруви: услуб ва стандартлар”  ўқув қўлланма. Тошкент 2021 – 208 бет. 

